
ئۆباما
 لە باسكە دەدۆڕێنی

سەرۆكی نوێی ئەمەریكا باراك ئۆباما داوای 
لە بەرپرس������انی وەرزش������ی وڵاتەكەی كرد كە 
یاریگایەكی مۆدێرنی تازەی تۆپی باس������كە 
لە ناو كۆش������كی سپی دروس������ت بكەن لەبەر 
ئەوەی ئ������ەم یارییە وات ل������ێ دەكات ماندوو 
بوونەكانت لەبیر بكەی و سوودێكی زۆریشی 
بۆ تەندروستی لەشی مرۆڤ هەیە و دڵڕاوكێ 
لادەدات جێگەی باس������ە باراك ئۆباما پێش������تر 
یاریزانی تیپی باسكە بووە و هەر لە منداڵیەوە 
ئەم یاریی������ەی ئەنجامداوە، لە لایەكی دیكەوە 
ئۆباما رایگەیاند هاندەری یانەی ش������یكاگۆ 
بۆڵزە لە تۆپەی باسكە و ئامادەی ئەو یارییە 
بوو كە ش������یكاگۆ بۆڵز دژی واشنتۆن ویزادرز 
یاریكرد و تیاییدا واش������نتۆن ئ������ەو یارییەی 
بە ئەنجام������ی )113-90( خ������اڵ لە یانەی 

شیكاگۆی باراك ئۆبامای بردەوە.

ساركۆزی
 هاندەری پاریس سان جێرمانە

لەمیانی س������ەردانەكەی بۆ وڵاتی عومان س������ەرۆكی فەرەنس������ی 
نیكۆلا س������اركۆزی ئ������ەو هەلەی قۆزتەوە بە جلی وەرزش������ی لەنێو 
كۆشكی شاهاتی لە مەسقەت چەندین چاڵاكی وەرزشی ئەنجامدا 
لەوانە راكردن و یاری تێنس������ی سەر زەوی لە لایەكی دیكەوە 
ساركۆزی بە بەردەوامی چاودێری خولی یانەكانی فەرەنسا 
دەكات و یەكێكە لە هاندەرانی یانەی پاریس س������ان جێرمان و 
شان بە شانی س������ەرۆكی یانەی ناوبراو ئامادەیی یاری فۆلسفۆرگی 
ئەڵمانی و پاریس سان جێرمان بوو ئەویش لەمیانی یارییەكانی جامی 

یەكێتی ئەوروپا بوو.

لەمیانی یارییەكانی خولی راگەیاندن لە تۆپی پێ كە لێژنەی رۆژنامەنووس������انی وەرزش������ی كوردس������تان 
سەرپەرش������تی دەكات،  تیایدا تیپی گۆڤاری گوڵانی وەرزش������ی توانی دوو سەركەوتن لەسەر یەكدی تۆمار 
ب������كات، لە یاری یەكەم بە ئەنجامی )4-3( گۆڵ لە تیپ������ی رادیۆی منارە بردەوە، گۆڵكانیش لە رێگای 
لە س������ەنگەر خالید)3( گوڵ و تاكە گۆڵێكیش لە رێگای رێبین رەمزی تۆمار كران، لە یاری دووەمیش������دا 
تیپی گۆڤاری گوڵان رووبەڕووی تیپی س������ەتەڵایەتی پەیام بۆوە ل������ەم یارییەش تیپی گۆڤاری گوڵان بە 
ئەنجامی )2-0( گۆڵ یاریەكەی بردەوە گۆڵەكانیش لە رێگای یاریزانان رێبین رەمزی و س������ەنگەر خالید 

تۆمار كران.
وا بڕی������ارە س������بەش كاتژمێر )11(ی پێش نێوەڕۆ تیپ������ی گوڵان لە یاریەكەی بەهێ������زدا رووبەڕووی تیپی 

تەلەڤزیۆنی توركمان ببێتەوە.

لە خولی دەزگاكانی راگەیاندن

گوڵان لە پەیام و منارە دەباتەوە

ئافرەتێك رووبەڕووی پیاوان دەبێتەوە

ئەدیارنۆ خۆشەویستی 
جەماوەرە

ئەستێرەی بەرازیلی و گۆڵكاری یانەی ئەنتەر 
میلان������ی ئیتاڵ������ی ئەدریانۆ توانی بەش������ێك لە 
كەسایەتی و خۆشەویس������تی جەماوەر بۆ خۆی 
بگەڕێنێت������ەوە و بچێتە نێو لیس������تی گۆڵكاران 
دوای ئەوەی ماوەیەك ئاس������تی ل������ە دابەزیندا 
ب������وو، ئەدریانۆ بۆی دەركەوت كە لای جەماوەر 
خۆشەویس������تیەكی بۆ گەڕایتەوە لەو كاتەی كە 
جەولەیەكی لە نێو بازاری میلان سازدا جەماوەر 
بە دەوری كۆبوونەوە و چەندین وێنەی یادگاریان 
لەگەڵ وەرگرت و باس������یان لە ئاس������ت بەرزی 

كرد.

ئەستێرەی بەناوبانگی بەرازیلی 
و یان������ەی ئەی س������ی میلانی 
وانەیەك  رۆناڵدینه������ۆ  ئیتاڵی 
ل������ە برادەرەك������ەی ئەس������تێرەی 
پێ������ی  تۆپ������ی  بەناوبانگ������ی 
ئینگلیزی دێڤید بێكهام فێربوو 
كەچۆن س������ەرنجی جەماوەر بۆ 
خۆی رابكێش������ێ و لە پێش ی������اری لووتكەی خولی 
ئیتاڵی������ا بە چەند كاتژمێرێك ل������ە نێوان هەردوو یانەی 
ئەنتەر میلان و ئەی سی میلان رۆناڵدینهۆ ئەو كاتەی 
لەپێش بوو دەبوایە بیر لە یارییەكە و چۆنیەتی پلاندانان 
بۆ یارییەكە بكات هەڵس������ا بە س������ەردانی سەرتاش������ی 
بەناوبانگ مانۆلۆ گارسیا لە شاری میلانۆ بۆ تاشینی 
قژی بەش������ێوازێكی مۆدێرینی نوێ بۆ ئەوەی بتوانێ 
س������ەرنجی جەماوەر لە نێو یاریگا بۆ خۆی رابكێشێ، 
رۆناڵدینهۆ دوای ئەو ئاس������تە خراپەی لە یارییەكانی 
دواییدا نیشانیدا بەشێك لە كەسایەتی خۆی لە دەستدا 
و دەیەوێ بەم سەرتاش������ینە خەڵك س������ەر نوێ خۆشی 
بوێ و ئاس������تی جارانی بگەڕێنێتەوە، دێڤید بێكهامی 
برادەری هەر كاتێك ئاس������تی بەرەو نزمی بڕوش������تبایە 
ئەوا هەوڵی ئەوەی دەدا خۆی بەش������ێوازێكی نیشانی 
جەماوەر بدات ئەویش بە بڕینی قژی تا خەڵك ئاستی 
ئەو یاریزانە لەبیر بك������ەن، چاودێران دەڵێن رۆناڵدینهۆ 
چەند خۆی ماندوو ب������كات و قژو دەم و چاوی جوان 
بكات هیچ سوودی نییە و لەو قەیرانە رزگاری ناكات 
وەكو پێشینان دەڵێت ) شانە چی بكات گەر دەم و چاو 

نارێك و ناشیرین بێت(.

یەكەمین ئافرەت لە مێ������ژووی ئیتاڵیا توانی 
بەرەن������گاری پیاوان ببێت������ەوە ببێتە راهێنەری 
تیپی تۆپی پێ������ی پیاوان، یەكێتی تۆپی پێی 
كەن������دا بۆندێكی لەگەڵ راهێن������ەری ئیتاڵی 
لێهاتووی  ئەس������تێرەی  م������ۆراس  كارۆلین������ا 
هەڵب������ژاردەی ئیتاڵی������ای ئافرەتان مۆركرد بۆ 
ئەوەی ببێتە راهێنەری هەڵبژاردەی ئافرەتانی 
كەندا، كارۆلینا بڕیاریدا تیپێكی باش دروست 
بكات بۆ ئەوەی بتوانێ ركابەری جیهان بكات 
س������ەرەڕای ئەوەی چەندین كەس هۆش������داری 
كارۆلینایان كرد ب������وو كە كەش و هەوای ئەو 

وڵاتەی ش������یاو نییە بۆ تۆپی پێی و هاندەری 
كەم������ە، چونك������ە پلەی یەكەم ل������ە چاڵاكی 
وەرزشی لەو وڵاتە تۆپی باسكەیە و خەڵكێكی 
زۆر ئام������ادەی یارییەكان دەبن و كەش و هەوا 
زۆر س������اردە رێگا نادات بە بەردەوامی مەشق 
بكەن، جێگەی باسە پێشتر كارۆلینا لە ئیتاڵیا 
سەرپەرش������تی تیپی فیتێریس دەكرد لە خولی 
یانە پلە س������ێیەكانی ئیتاڵی������ا یارییان دەكرد و 
دوای دوو هەفتە دەستی لە كاركێشاوە دوای 
ئەوەی چەندین هێرش������ی لە لایەن دەزگاكانی 

راگەیاندنی كرایە سەر.

رۆناڵدینهۆ لاسایی دەكاتەوە

* هۆی چییە یانەی هەولێر لە قۆناغی دوومی خولی پلە نایابەكانی 
كوردستان ئاستی دابەزیوە؟

- ئەوەی راس������تی بێ������ت هەمووی ب������ۆ كەمتەرخەم������ی یاریزانەكان 
دەگەرێت������ەوە هەورەها زۆربەی یاریزانەكان تووش������ی لەخۆ بایی بوون، 
ئەمان������ە هەموو هۆكاری س������ەرەكی بوون كە ئاس������تی یانەكەمان لە 

قۆناغی دووەم دابەزی.
* ئایا هیچ كێشەیەك لە نێوان یاریزانەكان و راهێنەر هەیە؟

- نەخێر هیچ كێشەیەكەمان نییە، بەڵام ئەمە شتانە هەمووی بۆ لەخۆ 
بایی بوونی یاریزانەكان دەگەرێتەوە.

* دوورخس������تنەوەی ئەو یاریزانانە لە یانەی هەولێر هیچ كاریگەری 
لە ئێوە كرد؟

- ئەوەی راستی بێت ئێمە زۆر پێمان ناخۆش بوو كە ئەو یاریزانانە لە 
یانەی هەولێر نەمان چونكە هاورێ ئێمە بوون، بەڵام هیچ كاریگەری 

لە ئێمە نەكردووە.
* ئێوە وەكو یاریزانەكان لە بریاری راهێنەرن بە دوورخس������تنەوەی ئەو 

یاریزانانە؟
- راهێن������ەری خاوەنی بری������اری كۆتاییە، ئێمە هیچ ش������تێكمان پێ 

ناكرێ.
* دەڵێ������ن یانەی هەولێر چاوی لە خولی پلە نایابەكانی كوردس������تان 

نیی������ە، تەنیا بۆ ئامادەكردنی یاریزان بۆ دوا رۆژ بەش������داری ئەم 
خولی كردووە، تا چەند ئەمە راستە؟

- ئەم قسانە هەمووی لە راستی دوورە، چونكە یانەی هەولێر لە 
هەر پاڵەوانیەتیەك بەشداری بكات هەردەم چاوی لە بە دەستهێنانی 

ئەم پاڵەوانیەتیە، لە هەمان كاتیشدا یاریزان بۆ دوا رۆژیش 
دروست دەكەین.

* چۆن دەڕوانیە ئاستی یانەكانی خولی پلە 
نایابەكانی كوردستان؟

بێت  راس������تی  ئەوەی   -
ك������ی  ییە ر بە كا ر
هەی������ە  بەهێ������ز 

یانەكان  نێ������وان  و ل������ە 
ئاستی یانەكان بە گشتی زۆر بەهێز لە وەرزی ئەمساڵ.

* كێ بە ركابەری س������ەرەكیتان دادەنین لە بە دەس������تهێنانی 
خولی پلە نایابەكانی كوردستان؟

- تەنیا بروس������ك ركابەرییمان دەكات لە بەدس������تهێنانی ئەم 
نازناوە.

* ت������ا چەن������د لە ئاس������تی یانەكەت رازیت ل������ە خولی پلە 
نایابەكانی كوردستان؟

- ت������ا رادەییەك لە ئاس������تی یانەكەمان رازیم������ە، بەڵام لە 
یارییەكانی داهاتوو ئاستمان باشتر دەبێت و ئەنجامی باشتر 

بە دەست دێنین.

* چ������ۆن دەروانیە ئاس������تی ناوبژیوانان������ی خولی پل������ە نایابەكانی 
كوردستان؟

- ئەوەی راستی بێت ئێمە وەكو یانەی هەولێر زۆر ستەمان لێ دەكرێ، 
بە تایبەتی لە لایەن ناوبژیوانەكان، بە گش������تی ئاستی ناوبژیوانەكان 

مام ناوەندییە.
* ئایا عەبدوڵڵا مەحمود هیچ كاریگەری لەس������ەر ئاستی یانەكانە 

هەیە؟
- دەتوانم بڵێم عەبدوڵڵا مەحمود باش������ترین راهێنەرە لە كوردس������تان، 
چونك������ە زۆر لەگەڵ یاریزانەكان ماندییە و هەموو ش������تێك لە پێناو 

بەرزكردنەوەی ئاستی یانەی هەولێر دەكات.
* ئایا دەس������تەی كارگێری یان������ەی هەولێر بایەختان پێ دەدات وەكو 

تیپی یەكەمی یانەی هەولێر؟
- دەستەی كارگێری زۆر بایەخمان پێ دەدات و ساڵ بە ساڵیش زیاتر 
بایەخمان پێ دەدات و هەموو شتێكمان بۆ دابین دەكەن و هیچ درێغیان 

لەگەڵ ئێمە نەكردووە، بەهیچ شێوەییەك.
* تا چەند راستە یاریزانەكانی تیپی دووەمی یانەی هەولێر ركابەری 

یاریزانە لاوەكان دەكەن كە تازە هاتینە ئەم تیپە؟
- ئەم قسانە هەمووی لە راس������تی دوورە، ئێمە هەردەم هاوكاری ئەو 
یاریزانانەمان كردووە لە هەموو روویەكەوە، شتێكی زۆر 
باشە هەموو ساڵێك چەند یاریزانێكی لاو بێتە ریزی 
تیپی دووەم بۆ ئەوەی ل������ە نێو تیپ گۆرانكاری 

هەبێت و بتوانین یاریزانیش دروست بكەین.
* چۆن دەروانیە رۆڵی راگەیاندن؟

- راگەیاندن تا ئێس������تا كارەكانی خۆیان بە 
باش������ی ئەنجام نەداوە دەبێ لەوە زیاتر 
بایەخ بە خولی كوردس������تان بدەن و 
گرنگی بەم خولە بدەن و هەروەها 
دەبێ چاویان لە یاریزانە لاوەكان 
بێت و گرنگیان پێ بدەن چونكە 
ئەوانە دەبنە یاریزانی دوا رۆژ 

و خزمەتی یانەكە دەكەن.
* دوا وتەت؟

پل������ە  خول������ی  ل������ە   -
لە  كوردستان  نایابەكانی 
چەند  ئەمس������اڵ  وەرزی 
هەبوو  كەمتەرخەمی������ەك 
هێ������وادارام یەكێتی تۆپی 
پێ������ی كوردس������تان هەوڵ 
بدات ئ������ەم كەمتەرخەمیانە 
لە س������اڵی داهاتوو چارەس������ەر بكات 
چونكە هەر خولی كوردس������تانە دەبێتە 

هۆی دروست بوونی یاریزان.

ئاسۆ ئەمیر یاریزانی یانەی وەرزشی هەولێر

لاوەكان  یاریزانە  ل������ە  یەكێكە 
كە ئێس������تا لە تیپی دووەمی 
یاری  هەولێر  وەرزشی  یانەی 
دەكات و ل������ە باڵ������ەكان یاری 
دەكات، ئەس������ۆ ئەمیر لە تیپە 
میللیەكان دەستی بە یاریكردن 
كرد، دواتر چووە ریزی لاوانی 
پاش������ان  پێش������كەوتن  یانەی 
چووە تیپ������ی یەكەمی یانەی 
بانگهێشتی  دواتر  پێشكەوتن 
یانەی وەرزش������ی هەولێر و تا 
ئێس������تاش لەگەڵ ئەم یانەیە 
ئاس������ت  دەرباری  بەردەوامە، 
لە  هەولێر  یان������ەی  خراپ������ی 
قۆناغ������ی دووەمی خولی پلە 
نایابەكانی كوردستان و كێشە 
و گرفتەكانی ئ������ەم تیپە، بە 
پێویس������تمان زانی لە نزیكەوە 
ئ������ەم دیمانەی������ەی لەگ������ەڵ 

سازبدەین.
دیمانە: رێبین رەمزی 

هۆكاری سەرەكی ئەنجامەكانمان لەخۆبایی بوونی یاریزانەكانمانە

یەكێكە لە راهێنەرە هەرە بەتواناكانی كوردستان و شاری سلێمانیی كە ماوەیەكی زۆرە لە ریزی یانەی سیروانی نوێ كار دەكات، 
لەگەڵ یانەی سیروانی نوێ خاوەنی چەندین دەستكەوتە، رزگار عەلی لەدایكبووی ساڵی 1970 ی شاری سلێمانییە، ئێمە 

لە نزیكەوە دیمانەیەكمان لەگەڵی ئەنجامدا.

* ئاستی ئەمساڵی خولی نایابی كوردستان چۆن دەبینی؟
- لەراس������تی ئەمساڵ خولی نایابی كوردستان زۆر بەهێزە یانەكان ئاستیان 
لە یەكتری نزیكە و س������اڵ بە س������اڵیش خولی نایابی كوردس������تان بەهێزتر 
دەبێ������ت یانەكانیش زۆربەی هەرە زۆریان گرنگیەكی تەواو بەم خولە دەدەن، 
هیچ جیاوازییەكی نییە لەگەڵ خولەكانی تر، یانەی سیروانی نوێ زیاتر 

گرنگی بەخولی كوردستان دەدات.
* ئەمساڵ بەشداری لە خولی عێراق دەكەن؟

- بەڵێ، ئەمس������اڵ بەشداری دەكەین هەموو هەوڵێكمان بۆ گەڕانەوەیە بۆ 
ریزی خولی پلە نایابەكانی عێراقە.

* كێشە و گرفتان هەیە لە هەردوو خولی كوردستان و عێراق چییە؟
- ئێمە بەش بەحاڵی خۆمان هیچ كێش������ەیەكمان نییە، بەڵام زیاتر گرنگی 

بە خولی كوردستان دەدەین ئەم خولەمان زۆر لا گرنگترە.
* كێ ركابەریتان دەكات لە خولی كوردستان؟

- لە خولی یانە پلە نایابەكانی كوردس������تان تەنیا یانەی بروسك ركابەریمان 
دەكات.

* رات چییە بەرامبەر ئاستی ناوبژیوانان كە یانەكان گلەییان هەیە؟
- ئاس������تی ناوبژیوانان جێگیرە و باوەڕناكەم هیچ ناوبژیوانێك هەبێ غەدر 
لە یانەكان بكات، بەڵام ئاستی خۆیان هەر ئەوەندەیە، لە یاری تۆپی پێی 

هەڵە هەردەبێ.
* هۆكاری چی بوو پار ساڵ لە خولی عێراقی تووشی دابەزین بوون؟

- هۆكاری دەستنیشان كردنی یاریزانە عەرەبەكان بوو، كە بەشێوەیەكی باش 

رزگار عەلی راهێنەری یانەی سیروانی نوێ 

بڕیارمانداوە هیچ یاریزانی عەرەب نەهێنین

دیمانە كارزان كانەبی

دەستنیشان نەكرابوون.
* كێ هاوكاری یانەكەتان دەكات؟

- ئێمە پش������ت بە بودجەی خۆمان دەبەس������تین، بازاڕی خۆمان 
هەیە، لە شاری سلێمانی كە هاوكاری ئێمە دەكات.
* بۆ خولی عێراق هیچ یاریزانێكی عەرەب دەهێنن.

- ئێمە بریارمان داوە ئەمساڵ لە خولی عێراق بۆند لەگەڵ 
یاریزانێكی عەرەب مۆرنەكەین.

* بڕیارت ن������ەداوە یاریزانانی ك������وردی پارچەكانی دیكە 
بهێنی بۆ خولی عێراق لە بڕی یاریزانانی عەرەب؟

- ئەگەر یاریزانم دەستكەوت لەبەشەكانی دیكەی كوردستان 
ئەوا دەیانهێنم.

* پرۆژەی داهاتووت چییە وەكو راهێنەر؟
- پرۆژەیەكمان هەیە ئەویش پش������ت بە یاریزانە گەنجەكانی 
شاری سلێمانی ببەستین بۆ ئەوەی چیتر پشت بە یاریزانی 

عەرەب نەبەستین.
* هی������چ یانەی������ەك داوای لێنەك������ردووی ب������ۆ ئەرك������ی 

راهێنەرایەتی؟
- نەخێر، هەر لەگەڵ یانەی سیروانی نوێ دەمێنمەوە.

* دوا وتەت؟
- زۆر سوپاسی گۆڤاری گوڵانی ئازیز دەكەم بۆ بەسەركردنەوەی 

وەرزشوانانی شاری سلێمانی.

شاندێكی بەرزی یانەی عەینی ئیماراتی بە سەرۆكایەتی 
ش������ێخ عەبدوڵڵا بن محەمەد بن خالید ئالهەیان سەرۆكی 
ش������انازی یانەی عەین������ی ئیماراتی و ش������اندی یاوەری 
س������ەردانی یانەی وەرزش������ی هەولێریان ك������رد و لە لایەن 
بەرێزان دەكتۆر عەبدوڵڵا مەجید سەرۆكی یانەی وەرزشی 
هەولێر و گش������ت ئەندامانی یانە بە گەرمی پێش������وازیان 
لێكرا، س������ەرەتا د.عەبدوڵڵا بەخێرهاتنی میوانانی كرد و 
خۆش������حاڵی یانەی وەرزشی هەولێر و گشت وەرزشوانانی 
هەولێر بۆ ئەم سەردانە نیشان دا پاشان سەرۆكی شانازی 
یانەی عەینی ئیماراتی سوپاسی ئەو پێشوازییەی لێكردن 
و هیوای خواس������ت كە ئەم دۆس������تایەتی یانەی هەولێر و 
یان������ەی عەین������ی ئیماراتی ل������ە دوا رۆژدا پتەوتر بێ و 

سەرۆكی شانازی یانەی عەینی ئیماراتی سەردانی یانەی وەرزشی هەولێری كرد
ئامادەی خۆی نیش������ان دا یاریگایەكی نێودەوڵەتی كە 
ش������وێنی )25( هەزار كەس بگ������رێ وەكو دیارییەك بۆ 
یانەی هەولێر دروست بكات و هەروەها ئامادەیی یانەی 
عەینشی نیش������اندا كە میوانداری یانەی هەولێر بكات 
چ لە یارییەكانی خولی جامی ئاس������یا یان كردنەوەی 
ئۆردوگای مەش������قی، بەرێز دەكتۆر عەبدوڵڵا سەرۆكی 
یان������ەی هەولێر بە فەرمی داوای س������ەردانی یانەكانی 
ئیماراتی كرد بۆ هەولێری پایتەختی هەرێمی كوردستان 
بە مەبەستی ئەنجامدانی یاری و سازدانی ئۆردوگای 
مەشق لە كۆتایشدا سەرۆكی یانەی هەولێر دیارییەكی 
پێشكەش بە شاندی میوانكرد دواتر شاندەكە بە بەرێزەوە 

بەرێكرا.

فرناندۆ تۆریس هەر لە منداڵیەوە دەس������تی بە یاریكردن كردووە لە تەمەنی )13( س������اڵێدا وەكو گۆڵچی یاریكردووە پاشان لە لایەن 
پس������پۆڕان بەه������رەی ئەو لاوەیان دۆزییەوە ك������ە توانای گۆڵ تۆماركردنی لە بەرگری گۆڵ زیاترە ه������ەر لە وەرزی یەكەم لەگەڵ 
بەچكەش������ێران توانی )55( گۆڵ تۆمار بكات و لە س������اڵی 1998 توانی لەگەڵ لاوانی ئەتلتیكۆ مەدرید نازناوی پاڵەوانیەتی 
جامی نایك بۆ لاوان لە ژێر تەمەنی )15( ساڵێدا بباتەوە پاشان چووە تیپی یەكەمی ئەتلتیكۆ مەدرید كە لە پلە دوو یاری 
دەكرد توانی ئەو تیپە بگەێنیتە ریزی یانە پلە یەكەكان، لە ساڵی 2006 یانەكەی بریارید ئەو یاریزانە بفرۆشێ بە مەرجێك 
بۆ یانەیەكی ئیس������پانی بێت، بەڵام چەندین یانەی ناوداری ئینگلیزی و ئیتاڵی داوایان كرد، بەڵام ئەتلتیكۆ مەدرید بەم 
بۆندان������ە رازی نەبوو تا یانەی لیڤەرپوول هاتە گۆڕەپان و بە ژمارەیەكی پێوانی نوێ توانی بە بڕی )25( ملیۆن یۆرۆ 

ئەم یاریزانە بكڕێت، ئێمە لەبەر گرنگی ئەم دیمانەیە بە باشمانزانی لە لاپەرەی وەرزشی بڵاویبكەینەوە.

فرناندۆ تۆرێس

* چۆن ئەو كاتەت هەڵدەسەنگێنی كە لە 
خولی ئینگڵتەرە یاری دەكەی؟

یەك������ەم  باش������ە و وەرزی  - كاتێك������ی 
خەراپ نەبوو بەهیچ شێوەیەك، یاریزان 
كاتێك������ی باش������ی دەوێ كە لە كەش و 
هەوای ئەو ش������وێنە بگات كە یاری 
تیادەكات لەوانە فێربوونی زمان و 
ش������ێوازی یاریكردن و ئەو یانەیە 
و ئەو ماوەیەش زۆر بە ئاسانی 
بەڕێكرا ئەوەبوو توانیم ركابەری 
بكەم  جیهان  یاریزانی  باشترین 
و ش������وێنی خۆم لە پێكهاتەی 
یانەیەك������ی گ������ەورەی وەك������و 

لیڤەرپوول بكەمەوە.
یاریزان������ی  بوون������ی   *
ئیس������پانی ل������ە لیڤەرپوول 
كاری باش������ی هەبوو 
بەرزبوونەوەی  لەسەر 

ئاستت؟

بەدەستهێنانی خولی یانەكانی ئینگلیزی
 گرنكترە لە خولی یانەكانی ئەوروپا

- ب������ە تەئكید خۆش������حاڵ بووم بە بوونی ئ������ەو ژمارەیە لە یاریزانانی 
وڵاتەكەم لە یانەی لیڤەرپوول و یاریزانان كاراگر و س������امی هیپیا و 
جێرارد مامەڵەی زۆر باشیان لەگەڵ كرووم و دەستی یارمەتیان بۆ 
درێژ كردم لە هەموو ش������تێك، خۆش������تریش بۆ من بوونی راهێنەری 
بە توانا رافائێل بینیتێز كە رێگا خۆش������كەر بوو لە گش������ت لایەنێك بۆ 
بەرزبوونەوەی ئاستم و راهاتنم لە شێوازی یاریكردن لە خولی ئینگلیزی 

بەراستی ئێستا خۆم بە غەریب نازانم لە خولی ئینگڵتەرە.
* وای ب������ۆ دەچ������ی كە دوای هاتن������ت بۆ یانەی لیڤەرپ������وول نرخت لە 

بەرزبوونەوە دایە؟
- ئەمە راس������تییەكەیە بە گش������ت پێوەرێك فێری زۆر بووم ئێستا دەمەوێ 
زیاتر فێربم لەو كاتەی هاتمە لیڤەرپوول و كاركردنم لەژێر دەستی بینیتێز 
خۆش������یەكی بێ وێنە لە دڵم چەس������پاوە لە ئەتلتیكۆ مەدرید بە شێوازی 
خۆم یارییم دەكرد، بەڵام لە لیڤەرپوول زۆر شتی باش فێربووم لە جولانەوە 
و گواس������تنەوەم لە شوێنێك بۆ ش������وێنێكی دیكە بە بێ تۆپ و بە دەیان 
تەكنیك و تەكتیك، لە خ������وا بە زیاد بێت بینیتێز لە یاریزانێكی وەكو من 
دەگەڕا كە خێرا بتوانی ئەنجامی چاوەڕواننەكراو بە ركابەرەكی نیش������ان 

بدات و هێڵی ركابەرەكان بە توندی ببڕێ.
* هاندەران������ی یانەی لیڤەرپوول حەز دەكەن زیات������ر خولی ناوەخۆ ببنەوە 

ل������ە خولی یانە پاڵەوانەكانی ئەوروپا، ئای������ا تۆ حەز لە چ پاڵەوانیەتیەك 
دەكەیت؟

- منیش حەز دەكەم خولی یانەكانی ئێنگڵتەرە ببەینەوە چونكە گرنگیەكی 
زۆری بۆ یانە هەیە جەماوەر ش������ێتی خول������ی ناوەخۆن و ئەمەش مافی 
رەوای خۆیان������ە چونكە ئەم خولە تام وچێژێك������ی تایبەتی خۆی هەیە، 
چونكە لیڤەرپوول ماوەی )19( س������اڵ تامی ئەم نازناوەیان نەچێشتووە، 
ئێمە كە نازناوی جامی نەتەوەكانی ئەوروپامان بردەوە بووینە بەش������ێك لە 
مێ������ژوو بۆیە هیوادارم ئەم ئاواتەش������م لەگەڵ لیڤەرپوول بێتە دی چونكە 
مێژووی پڕش������ەنگدار جێگای س������ەرفرازییە و وای ب������ۆ دەچم كە هیچ 

یانەیەك نییە لە لیڤەرپوول باشتر بێت.
* بە رای تۆ كام یانە نازناوی خولی وەرزی ئەمساڵ دەباتەوە؟

- وای بۆ دەچم كە پاڵێوراوی سەرەكی یانەی مانچستەر یۆنایتدە، بەڵام 
ئەمەش چی ناگەیەنێ، من ناڵێم ئێمە پاڵێوراوین، چونكە پاڵەپەستۆیەكی 
زۆرم������ان دەكەوێتە س������ەر، گەر هاتوو لە ناوەن������دی قۆناغی دووەمەو بە 
ئاس������تێكی باش یاری بكەین ئەوا چانسی بە دەستهێنانی ئەم نازناوەمان 
بۆ ئاسانتر دەبێ و هەلی ئێمە زۆر باشترە لە یانەكانی دیكە، وا باشە هەر 

لە ئێستاوە پاڵەپەستۆ بخەینە سەر یانەی مانچستەر یۆنایتد.
* خەون ب������ەوە دەبینیت كە لە یاری كۆتایی خول������ی یانەكانی ئەوروپا 

یاری بكەیت؟
- ئەمە خەونی بەردەوامە و دەتوانم لە جیهانی ئێس������تا بە دەس������تی بهێنم 
و س������ەڵماندمان كە تیپێكی بەهێزمان هەیە لە ی������اری هاتن و چووندا و 
بۆی������ە وای بۆ دەچم هیچ یانەیەك حەز ن������اكات رووبەرووی ئێمە ببێتەوە 
و راهێنەرێكمان هەیە كە دەتوانێ تیپێك ئامادەبكات و ترس������ناكی لەسەر 

هەموو تیپێك هەبێت.
* چانس وای كرد كە یاری بەرامبەر یانە كۆنەكەت نەكەی؟

- بەڵێ، ئەمە راستە یارییم نەكرد لەبەردوو هۆ یەكەمیان وەستان بەهۆی 
سزا و دووەمیشیان بەهۆی پێكانەوە ئەمەش سوودی هەبوو بۆ هەردوو لا 

چونكە هەردووكیان سەركەوتن بۆیە هەردوو لا رازی بووین.
* ئای������ا دەزانی هەندێك لە جەماوەر گرنگیم������ان بە چوونی تۆ نەدا بۆ 

یانەی لیڤەرپوول؟
- زوو لەو هەڵوێستە گەیشتم، من لایەنگری یانەی ئەتڵەتیكۆ مەدردیش 
بووم، بەڵام من وای بۆ دەچم بەشێكی زۆر كەم حەزیكرد كە من یانەی 
پێشووم جێهێشت ئەم چەند كەسەش هیچ بۆمن ناگەیەنێ چونكە یانەی 

پێشووم جەماوەرێكی یەكجار زۆری هەبوو.
* هەست بەوە ناكەێت ئەو قەرزەی لەسەر ئەستۆتە داوتەوە دوای ئەوەی 
ئاڵای ئیس������پانیا و ئەدرێس������ی یانەی ئەتلەتیكۆ مەدری������دت لە رێپێوانە 
خۆشیەكان لە مەدرید بەرزكردەوە دوای ئەوەی نازناوی یۆرۆتان بردەوە؟

- م������ن قەرزاری كەس نیم تاوەكو قەرز بدەمەوە من زۆر لەس������ەر خۆمە 
دەزانم چی بۆ من دەكرێ و چیان لەمن دەوێ هەموو شتێكم بە ئەتڵتیكۆ 

مەدری������د بەخش������ی ئەو 
كات������ەی یارییم ب������ۆ دەكرد و 

كەمتەرخەمیم بۆ نەكردووە، هەموو 
توانایەك������ەم بۆیان س������ەرفكردووە و كەس 

ناتوانێ نكۆڵی لەو راستییە بكات كە من هیچم 
نەكردووە ئەو كات������ەی جامی یۆرمان بردەوە و گەراینەوە 

ئیسپانیا و پێش������وازییەكی گەرممان لێكرا و منیش جیاوازییم 
لەگەڵ گش������ت یاریزانەكان هەبوو كە كاتێ������ك یەكێك لە جەماوەر 

ئاڵایەكی بۆ فرێدام من بە شانازییەوە وەرم گرت و بەرزم كردەوە.
* لەگ������ەڵ ئەتڵتیكۆ مەدردی ئاس������تت زۆر بەرز بوو دواتر جامی 

یۆرۆتان بردەوە، چ هۆكارێك بوو تۆ ئەو یانەت جێهێشت؟
- بەراس������تی پێویس������تیم بە گۆڕان������كاری هەبوو، من هەس������ت بە 
بەرپرس������یاری دەكەم لە یاریگا و دەرەوەی یاریگاش بۆیە پێویستیم 
بەم هەنگاوە هەبوو، بۆ بڕیارم دا كە كاتی ئەوە هاتووە گۆڕانكاری 
لە ژیانم بك������ەم و تاقیكردنەوەیەكی دیكە ئەنجام بدەم و لەو كاتەش 
هەڵێكی زێرینم بۆ رەخس������ا بۆندێكم ل������ە یانەی لیڤەرپوول بۆ هات، 
منی������ش قەبووڵم كرد، یاریكردن لەگەڵ یاریزانانی ئیس������پانی و ئەو 
راهێنەرە بەناوبانگە شتێكی باش بوو بۆم هەروەها یاریكردن لەگەڵ 
ئەس������تێرەیەكی ناودار وەكو جیرارد ئەمەش خۆی لە خۆیدا شتێكی 

باش و بەسوودە.
* حەز دەكەی كۆتایی ژیانی وەرزش������یت ل������ە ئەتڵەتیكۆ مەدرید 

بێت؟
- تا ئێس������تا نازانم و واشی بۆ دەچم كە ئەم بۆچوونەت راست بێت، 
ئەتڵەتیكۆ مەدرید ش������وێنی لە دڵ������ی من كردۆتەوە گەر بێتو لەوێ 
كۆتایی بە ژیانی وەرزشیم بینم ئەوە دەبێتە شتێكی یەكجار خۆش.

* ئەو كات و ساتەی كە یەكلاكەرەوە بوو لە پاڵەوانیەتی یۆرۆ؟
- كە توانیمان بەرەبەس������تی قۆناغی هەش������تەم ببڕین بە تایبەتی 
بەرامبەر ئەو هەڵبژاردەی كە بە ژیانمان لێمان نەبردۆتەوە ئەویش 
هەڵب������ژاردەی ئیتاڵیا ب������ەو یاری كۆتایش بەرامب������ەر نازدارترین 

هەڵبژاردە ئەویش هەڵب������ژاردەی ئەڵمانیا بوو و یاری كۆتایی لەبیر 
ناكرێ و ناش������كرێ ئەوەش لەبیر بكەین ك������ە دەرچوون لە قۆناغی 

هەشتەم متمانەیەكی بە ئێمە دا.
* ئەو گۆڵەی لە ئەڵمانیات تۆمار كرد بە گرنكترین گۆڵی ژیانت 

دادەنێت؟
- ب������ێ گوم������ان وایە ئەو ش������تەی لە یاری كۆتای������ی روویدا قەت 
لەیاد ناكرێت و لەبیری ناكەم، ئێس������تا جەماوەری ئیس������پانیا باس لە 
مارس������یلینۆ دەكەن كە توانی گۆڵی س������ەركەوتن لە یاری كۆتایی 
یۆرۆی )1994( دژی رووس������یا تۆمار بكات، ئێستاش دوای 44 
س������اڵ توانیم هەمان دەستكەوت تۆمار بكەم و خەڵك تا )44( ساڵی 
دیكە من لەبی������ر ناكەم ئەمەش مێژووی ل������ە لای خۆی تۆماری 

دەكات بۆیە من بەو گۆڵە زۆر خۆشحاڵم.
* وای ب������ۆ دەچیت كە رۆناڵدۆ شایس������تەی نازناوی تۆپی زێرین 

بوو؟
- بەڵێ، رۆناڵدۆ شایستەی ئەو نازناوە بوو و پیرۆز بایی لێدەكەم.

* ناوت لە لیس������تی س������ێ یاریزان بوو بۆ بە دەس������تهێنانی باشترین 
یاریزانی جیهانی ئایا ئەمە لای تۆ چاوەڕوانكرا بوو؟

- راس������تە سەرسوومان بووم، بەڵام من ئاس������تم باش بوو یاریكردن لە 
خولی ئینگڵتەرە زۆر گرنگ بوو و خەونی گشت یاریزانێك بوو.

ژمارە )726( 2009/3/30

